
 

Hans Andreas Joensen, stjóri í Thor her saman við umboðskvinnuni hjá Thor á Falklandsoyggjunum. Mynd Jan 
Müller 

Røkja sambond á 
oljumessu - Thorstjóri 
vitjaði Falklandsbás 
 

Deil: 

 
Jan Müller 

28.08.2014 - 10:56 

Oljan.fo 

Jan Müller, Stavanger 

Uppgávurnar hjá føroyskum vinnulívsfólkum, sum eru á altjóða oljumessuni ONS í 

Stavanger í hesum døgum, eru nógvar og fjølbroyttar. Her er bæði talan um hitta 

samstarvsfelagar og nýggjar kundar og sjálvandi eisini at røkja sambond og samstarv uttan 



fyri landoddarnar. So var eisini tá stjórin í Thor Supply, Hans Andreas Joensen legði 

leiðina til básin hjá Falklandsoyggjunum. Hesin var fá fótafet frá føroyska básinum. 

Har hitti hann m.a. kvinnuna, sum tekur sær av Thorskipum, sum javnan leggja at landi í 

Port Stanley, høvuðsstaðnum í Falklandsoyggjunum. Thor hevur í fleiri førum nýtt havnina 

har, tá veitingarskip hjá reiðaríinum hava havt uppgávur heilt har suðuri í Atlantshavi. 

Thor hevur veitingarskip á nærum øllum heimsins høvum. 

Og sjálvandi kemur prátið eisini inn á gongdina viðvíkjandi oljuleitingini. 

Falklandoyggjarnar eru komnar væl longur enn føroyingar, tá ræður um oljuleiting. Har 

vórðu boraðir umleið 8 brunnar, áðrenn lønandi fund varð gjørt. Higartil eru boraðir íalt 

23 brunnar, harav góð helvtin er metingar- og avmarkingarbrunnar. 

Tey vænta fyrstu oljuframleiðsluna at byrja um eini 4 ár. Í dag búgva 2800 fólk í 

Falklandsoyggjunum. 

Oljumessan í Stavanger, sum endar í dag, hevur verið sera væl vitjað. Teir báðar fyrstu 

dagarnar høvdu 45.000 fólk vitjað framsýningarnar. Eisini hevur føroyski landabásurin 

verið væl vitjaður. Har hevur verið serstakt fokus á føroyska veitingarvinnu og hevur 

umvælingin av West Hercules havt stóran áhuga millum tey vitjandi.  

